
10.04.2025, Скопје

Министерство за локална самоуправа
ул. Кирил и Методиј, 54, Скопје, 1000

Република Северна Македонија
Предмет: Предлози за Законот за локална самоуправа 
Почитувани,
Ве информираме дека во продолжение ги доставуваме предлозите за измени на Законот за локална самоуправа. Со оглед на тоа дека Законот има потреба од повеќе промени освен наведените во Предлот на Законот за изменување и дпонување на Законот за  локална самоуправа предлагаме повеќе измени.
Kонсалтинг за стратешки развој е консултантска компанија која повеќе од 17 години обезбедува експертиза во областите на добро управување со фокус на децентралзиацијата, локалниот економски развој и родова еднаквост за раст и развој на компаниите, институциите и професионалните заедници.
Доколку имате дополнителни прашања или потреба од појаснување, ве молиме да не контактирате.

Со почит,

Кристина Хаџи-Василева

Извршна директорка 

Консалтинг за стратешки развој
Е-пошта: kristina@sdc.com.mk
Предложени измени

1. Во Член 8, став 2 кој во новиот Предлог-закон е изменет и гласи:

„Министерот надлежен за вршење на работите што се однесуваат на локалната самоуправа ги пропишува минималните стандарди за транспарентност на општините.“ 
Предлагаме да се замени со:
„Општината е должна на граѓаните да им овозможи пристап кон основните информации за услугите што им ги обезбедува, на начин и под услови уредени во Кодексот на транспарентност утврден од Министерството за локална самоуправа“.

(ова е затоа то тој Кодекс веќе постои и нема зошто повторно  да се чека министерот да уредува)

2. Во Член 22, став 4 кој во новиот предлог-закон е изменет
Предлагаме да се додаде тоа што е ставено во црвено:

„Комуналните дејности - снабдувањето со хемиски, бактериолошки исправна вода за пиење согласно закон и постоечки правилници; собирањето, одведувањето и пречистувањето на отпадните води; собирањето, одведувањето и третманот на атмосферските води; испораката на технолошката вода; поставување и одржување на јавното осветлување; одржувањето на јавната чистота,  отстранување на напуштениот отпад и одржување на јавните санитарни јазли; селектирање, собирање и транспортирање на комуналниот отпад и на другите видови неопасен отпад и депонирање на уредени депонии согласно со закон; уредувањето и организирањето на јавниот локален превоз на патници; снабдување со природен гас и топлинска енергија; управувањето со гробиштата, крематориумите и давањето погребални услуги; изградбата, одржувањето, реконструкцијата и заштитата на општинските патишта и улици во населените места и други инфраструктурни објекти; регулирање на режимот на сообраќајот и изградбата и одржувањето на сообраќајна сигнализација на општинските патишта и улици; изградбата и одржувањето на јавниот простор за паркирање; отстранувањето на непрописно паркираните и хаварисаните возила од јавните површини; изградбата и одржувањето на отворените и затворените пазари; чистењето на оџаците; планирањето, проектирањето, подигањето, одржувањето, заштитата и реконструкцијата на зеленилото, парковите, зоолошките градини, парк-шумите и спортско-рекреативните површини; собирање на бездомните кучиња и нивно сместување во прифатилишта; регулацијата, одржувањето и користењето на речните корита во урбанизираните делови на населените места; определувањето на имиња на улици, плоштади, мостови и други инфраструктурни објекти;“

3. Во  Член 22, став 7 кој во новиот предлог-закон е изменет 
Предлагаме да се додаде тоа што е ставено во црвено:

Социјалната заштита и заштита на децата - детски градинки, центри за ран детски развој и домови за стари лица (сопственост, финансирање, инвестиции и одржување); основање на општински совети за социјална заштита и подготовка на социјални планови со инклузивни мерки и активности за социјална заштита и грижа за лицата со попреченост, маргинализираните лица, старите лица и други социјално ранливи лица, децата без родители и родителска грижа, децата со воспитно-социјални проблеми, децата со попреченост, децата од еднородителски семејства, децата на улица, лицата засегнати со злоупотреба на дрога и алкохол, превенција, заштита и обезбедување поддршка на жените жртви на родова базирано насилство врз и семејното насилство; подигнување на свеста на населението за темата; домување на лица со социјален ризик; поттикнување на социјалното претприемништво; поттикнување на младинското организирање и учество на младите во процесот на креирање на локалните младински политики и донесување одлуки кои се однесуваат на нив согласно закон. Вршењето на овие надлежности се во согласност со Националната програма за развој на социјалната заштита;

4. Во Член 27 Собир на граѓани  кој не е предлог а измени во новиот предлог закон 
Предлагаме да се намалат процентите и ставовите  2 и 3 да гласат:

(2) Собирот на граѓани го свикува градоначалникот на општината по сопствена иницијатива, на барање на советот или на барање од најмалку 5% од избирачите на општината, односно на месната самоуправа на која се однесува определеното прашање. 

(3) Органите на општината се должни во рок од 30 дена да ги разгледаат заклучоците донесени на собирот на граѓаните и да ги земат предвид при одлучувањето и донесувањето мерки по прашањата на кои се однесуваат, како и да ги информираат граѓаните за своите одлуки.
5. Во Член 28 – Референдум во постојниот закон за кој нема предвидно промена стои: 

(1) Граѓаните преку референдум можат да одлучуваат за прашањата од надлежност на општината, како и за други прашања од локално значење.

(2) Советот е должен да распише референдум на барање од најмалку 20% од избирачите на општината.

(3) Советот може да распише референдум за прашања од негова надлежност, по сопствена иницијатива.

(4) Одлуката донесена на референдумот е задолжителна за советот .

Предлагаме да се смени став 2 и да гласи:

(2) Советот е должен да распише референдум на барање од најмалку 10% од избирачите на општината.

6. Во Член 50 во ставот (1) точката 10 се менува и гласи:

„Го известува советот за прашања од негова надлежност најмалку еднаш годишно.“

 Предлагам да стои:

„Го известува советот за прашања од негова надлежност најмалку двапати годишно.“

7. По член 54 се додава нов член 54-а, кој гласи:

„Член 54-а - Покренување на прашање за доверба на градоначалникот, 

Став  (2) стои: Прашање за доверба на градоначалникот може да се покрене еднаш во мандатот на градоначалникот, но не во првата година и во последната година од мандатот.
Став (3) Советот на општината е должен да распише референдум за прашање за доверба на градоначалникот на барање од најмалку 20% од избирачите во општината.

Предлагаме да гласи:

(2) Прашање за доверба на градоначалникот може да се покрене еднаш во мандатот на градоначалникот, но не во првите 100 дена и во последните 90 дена од мандатот.

(3) Советот на општината е должен да распише референдум за прашање за доверба на градоначалникот на барање од најмалку 10% од избирачите во општината.

8. Во врска со Член 55  Комисија за односи меѓу заедниците нема предложени промени, но според мене треба да има промена во став 5 кој сега гласи:

(5) Советот на општината е должен да ги разгледа мислењата и предлозите од ставот (4) на овој член и да одлучи во врска со нив
Мој предлог е да гласи:

(5) Советот на општината е должен да ги разгледа мислењата и предлозите од ставот (4) на овој член и да одлучи во врска со нив во рок од 15 дена.

Кај Член 60 сметам дека треба да се дополнат обврските на општинската администрација, вака многу бегло звучат, само не знам како да ги формулирам.  

9. Член 64 - Сопственост на општината кој сега гласи 

(1) Општината има право на сопственост на ствари, парични средства и права.

(2) Вредноста на сопственоста на општината се проценува и искажува при изготвувањето на годишната сметка.

(3) Со сопственоста општината располага и стопанисува како добар домаќин, на начин утврден со закон.

Сметам дека треба да се дополни со став (4) кој гласи:

(4) Општината мора да води регистар на целиот имот на општината со опис и тековна пазарна вредност на имотот и да го ажурира еднаш годишно.

10. Кај Член 72 - Ревизија над материјалното и финансиското  работење  кој сега гласи:

(1) Државниот завод за ревизија врши редовни ревизии на финансиските сметки на општините, во согласност со закон. 

(2) Градоначалникот е должен, во рок од 30 дена од денот на донесувањето, да ги достави извештаите за извршувањето на буџетот и завршната сметка на општината до Државниот завод за ревизија. 

(3) Конечниот извештај за извршената ревизија се доставува до органите на општината, до министерот надлежен за работите на локалната самоуправа и до министерот за финансии.
сметам дека треба да се дополни став 3 и да гласи:

(3) Конечниот извештај за извршената ревизија се доставува до органите на општината, до министерот надлежен за работите на локалната самоуправа и до министерот за финансии. Градоначалникот е должен да постапи според наодите и препораките на извештајот за отклонуање на сите утврдени неправилности.  

